
				এই পাতাটির মুদ্রণ সংশোধন করা প্রয়োজন। 
নবম পরিচ্ছেদ । 6 {
প্রস্তাব করিয়া পাঠান যে “ইংরাজের যদি মত হয় তাহা হইলে তিনি, রহিমর্থী, রায়দুলত, বাহাদুর আলির্থী, প্রভৃতির সহিত মিলিত হইয়া এ নবাবের পরিবর্তে অন্য যাহাকে স্থির করা যাইবে তাহাকে তঁাহারা সিংহাসনে সংস্থাপন করিবেন” । ওয়াটস এ প্ৰস্তাব অবগত হইয়া আহিলাদে অধীর হইলেন । ইয়ারলতিফ অপেক্ষা মীরজাফর সহস্ৰগুণে শ্রেষ্ঠ বিবেচনা করিয়া তিনি। কলিকাতায় পত্ৰ লিখিলেন, এবং কিরূপ ভাবে তাহার সহিত বাধাবাধি হইবে সেই বিষয় উপদেশ চাহিয়া পাঠাইলেন । ক্লাইব, নবাবকে এসময় আর একটু ভাল করিয়া সম্মোহিত করি।- বার চেষ্টা করিলেন। তিনি নবাবকে লিখিলেন “আমি শান্তি ও আপনার মিত্ৰতা যেরূপ ভালবাসি সেরূপ আর কিছুই ভাল বাসি না । এই দেখুন। আমার অধিকাংশ সেনাকে কলিকাতা যাইবার জন্য হুকুম দিয়াছি। আশা করি আপনিও সেইরূপ আপনার সৈন্যগণকে মুর্শিদাবাদে প্ৰত্যাগমন করিতে আদেশ করিবেন। আপনার অনুগ্রহ ও মিত্ৰতা লাভই আমার লক্ষ্য, আপনি আমাদের উপর বিশ্বাস করিলে বুঝিতে পরিবেন যে আমরা আপনার কিরূপ বন্ধু” ইত্যাদি। সেই দিন সেই কলমে ক্লাইব ওয়াটসকে লিখিলেন “মীরজাফরের সহিত এখন কাজে প্ৰবৃত্ত হও, তোমার খবর পাইলেই আমি ১২ ঘণ্টার মধ্যে নওসরাইতে উপস্থিত হইব । এ স্থলে আমাদের সমস্ত সৈন্য মিলিত হইবে । মেজর এখন কলিকাতায়, তিনি এক মিনিটের মধ্যে প্ৰস্তুত হইয়া কামান গোলাগুলি প্রভৃতির সহিত নৌকাযোগে নওসরাই অভিমুখে ধাবিত হইবেন । তারপর আমরা মুর্শিদাবাদ অভিমুখে গমন করিব। -

